
<<ՕՆԻՐԱ ՔԼԱԲ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԺԱՄԱՆՑԻ ԵՎ ՀԱՆԳՍՏԻ ԿԵՆՏՐՈՆԻ ԿԱՌՈՒՑՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ

Հիմք ընդունելով <<Շահումով խաղերի և խաղատների մասին>> Հայաստանի  Հանրապետության օրենքի 6-րդ հոդվածի 3-րդ մասի գ) կետի պահանջը՝ Հայաստանի Հանրապետության  կառավարությունը որոշում է.

1. Հավանություն տալ <<ՕՆԻՐԱ ՔԼԱԲ>> սահմանափակ պատասխանատվությամբ ընկերության Հայաստանի Հանրապետության Կոտայքի մարզի Վերին Պտղնի գյուղի Երևան-Աբովյան խճուղի 5 վայրում ժամանցի և հանգստի կենտրոնի կառուցման ներդրումային ծրագրին` խաղատուն կամ շահումով խաղ կամ անմիջականորեն (խաղասրահի միջոցով) ինտերնետ շահումով խաղ կազմակերպելու համար: 

2.
 Սույն որոշումն ուժի մեջ է մտնում ստորագրելու և <<ՕՆԻՐԱ ՔԼԱԲ>> սահմանափակ պատասխանատվությամբ ընկերությանը տեղեկացնելու հաջորդող օրվանից:                                                               

        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
              ՎԱՐՉԱՊԵՏ                                                                       Տ.ՍԱՐԳՍՅԱՆ
ՀԻՄՆԱՎՈՐՈՒՄ
<< <<ՕՆԻՐԱ ՔԼԱԲ>> սահմանափակ պատասխանատվությամբ ընկերության ժամանցի և հանգստի կենտրոնի կառուցման ներդրումային ծրագրին հավանություն տալու մասին>> Հայաստանի Հանրապետության կառավա​րության որոշման նախագծի ընդունման անհրաժեշտության վերաբերյալ

Իրավական ակտի անհրաժեշտությունը (նպատակը) 

Սույն որոշման նախագծի ընդունումը պայմանավորված է <<Շահումով խաղերի և խաղատների մասին>> Հայաստանի Հանրապետության օրենքով, համաձայն որի 2014 թվականի հունվարի 1-ից հետո խաղատուն կամ շահումով խաղ կամ անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Հայաստանի Հանրապետության կառավարության կողմից հավանության արժանացած 40 միլիարդ դրամից ավելի ներդրումային ծրագրի դեպքում` Հայաստանի Հանրապետության կառավարության սահմանած վայրերում և չափանիշներին համապատասխան,  և <<ՕՆԻՐԱ ՔԼԱԲ>> ՍՊԸ կողմից խաղատուն կամ շահումով խաղ կամ անմիջականորեն (խաղասրահի միջոցով) ինտերնետ շահումով խաղ կազմակերպելու համար ներկայացված ժամանցի և հանգստի կենտրոնի կառուցման ներդրումային ծրագրով: Ներդրումային ծրագրի հիմնավորման նպատակով ներկայացվել է <<ՕՆԻՐԱ ՔԼԱԲ>> ՍՊԸ ժամանցի և հանգստի կենտրոնի շինարարության 2013 թվականի դեկտեմբերի 1-ի դրությամբ ներդրումային ծրագրի իրականացման վերաբերյալ տեղեկանքը, անկախ գնահատող <<Էյ Էնդ Էմ Ֆայնենշլ Քոնսալթինգ>> ՓԲԸ կողմից ներկայացրած անշարժ և շարժական գույքի գնահատման հաշվետվությունը 2013 թվականի դեկտեմբերի 1-ի դրությամբ, համաձայն որի գույքի գնահատման արժեքը կազմում է 61 146 139 340 դրամ:
Նախագծի մշակման գործընթացում ներգրավված ինստիտուտները և անձինք

  Նախագիծը մշակվել է Հայաստանի Հանրապետության ֆինանսների նախարարության աշխատակազմի  կողմից:
Ակնկալվող արդյունքը
<<Շահումով խաղերի և խաղատների մասին>> Հայաստանի Հանրապետության օրենքի պահանջների կիրառում:
ՏԵՂԵԿԱՆՔ

Իրավական ակտն ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին

<<<<ՕՆԻՐԱ ՔԼԱԲ>> սահմանափակ պատասխանատվությամբ ընկերության ժամանցի և հանգստի կենտրոնի կառուցման ներդրումային ծրագրին հավանություն տալու մասին>> Հայաստանի Հանրապետության կառավա​րության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

ՏԵՂԵԿԱՆ Ք

Իրավական ակտն ընդունելու դեպքում այլ իրավական 
ակտերում փոփոխություններ կատարելու անհրաժեշտության մասին

<<<<ՕՆԻՐԱ ՔԼԱԲ>> սահմանափակ պատասխանատվությամբ ընկերության ժամանցի և հանգստի կենտրոնի կառուցման ներդրումային ծրագրին հավանություն տալու մասին>> Հայաստանի Հանրապետության կառավա​րության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:







